
				এই পাতাটির মুদ্রণ সংশোধন করা প্রয়োজন। 
V8 কৈসার-অন্তঃপুর রহস্য
কোনও দেশে কোনও ব্যয়সাধ্য প্ৰস্তাব কাৰ্য্যে পরিণত হইতে পারে। না ; সুতরাং তৎক্ষণাৎ চাদার খাতা বাহির হইল ! খাতাখানি সৰ্ব্বপ্রথমে হের থাইসেনের (Herr Thyssen) • হস্তে প্ৰদান করা হইল। হের থাইসেন। জৰ্ম্মানীর একটি কুবের ; লোহার কারবারে তিনি কোটীপতি হইয়াছেন। কিন্তু অগাধ অর্থের অধিকারী হইলেও তিনি অত্যন্ত, মিতব্যয়ী। চাঁদার খাতা দেখিয়া বিয়ার-ভক্ত হের থাইসেনের মস্তকে যেন बंखांबांड হইল! বিয়ার পান করিতে আসিয়া এ কি বিভ্ৰাট । কিন্তু কৈসার স্বয়ং চাদাপ্রার্থী, খাতায় দান স্বাক্ষর না করিয়া নিস্কৃতি লাভের উপায় নাই।--হের থাইসেন। অগত্যা অপ্ৰসন্ন মনে পচাত্তর হাজার টাকা চান্দা সহি করিলেন।
কৈসার চাদার পরিমাণ দেখিয়াই মুখ অন্ধকার করিয়া বলিলেন, “না, উহাতে হইবে না। উপস্থিত বন্ধুগণের অনেকেই চান্দা সহি করিবেন ; তুমি পচাত্তর হাজার টাকা সহি করিয়াছ দেখিলে তাঁহারা আর উহার উপরে উঠবেন না।--তুমি চাদাটা দ্বিগুণ করিয়া দাও।”
হের থাইসেনকে অগত্যা দেড় লক্ষ টাকা চান্দা স্বাক্ষর করিয়া বিয়ারের পিপাসা মিটাইতে হইল ।
এই ঘটনার কিছু দিন পরে কৈসার আর একবার ‘বিয়ার” পানের মজলিস করেন ; সে দিনও চাঁদার খাতা বাহির হইয়াছিল! উপৰ্যাপরি দুইবার বিয়ারের মজলিসে চাদার খাতা বাহির হইতে দেখিয়া কৈসারের ইয়ারবন্ধুবর্গের দারুণ হৃৎকম্প উপস্থিত হইল। সুতরাং অতঃপর তৃতীয় বার যখন বন্ধুগণকে বিয়ার পানের জন্য সান্ধ্য মজলিসে নিমন্ত্রণ করা হইল, তখন সকলেই প্ৰমাদ গণিলেন। তাহারা কিংকৰ্ত্তব্য নিরুপণের জন্য গোপনে একটি মজলিস করিলেন। মজলিসে কি স্থির হইল, প্ৰকাশ নাই ; তবে কৈসারের নিমন্ত্রণ অগ্ৰাহ করিতে কাহারও সাহস

